
REGLUGERÐ

um Fjarskiptaráð.
1. gr.

Hlutverk

Samgönguráðherra skipar fjarskiptaráð til þriggja ára í senn og er hlutverk þess m.a.:

a. að vera samráðsvettvangur um bætt fjarskipti, 

b. að vera stjórnvöldum til ráðgjafar um fjarskiptamál, 

c. að veita ráðuneyti fjarskiptamála umsagnir um fjarskiptamál, breytingar á löggjöf og fjarskiptaáætlun, 

d. annað sem ráðherra felur því.
2. gr.

Skipun

Samgönguráðherra skipar tvo fulltrúa í fjarskiptaráð án tilnefningar. Skal annar vera formaður en hinn varaformaður. Skipunartími þeirra skal þó takmarkaður við embættistíma þess ráðherra sem skipar.

Samtök atvinnulífsins á rétt á að tilnefna þrjá fulltrúa í ráðið sem hefur þekkingu á fjarskiptamálum.  Enn fremur eiga eftirgreindir aðilar rétt á að tilnefna einn fulltrúa í fjarskiptaráð sem hefur þekkingu á fjarskiptamálum:

INTER - Samtök aðila er veita Internetþjónustu

Neytendasamtökin

Samband íslenskra sveitarfélaga

Skýrslutæknifélag Íslands

Fulltrúi samgönguráðuneytisins sem fer með fjarskiptamál situr fundi ráðsins með málfrelsi og tillögurétt.  Forstjóri Póst- og fjarskiptastofnunar situr fundi ráðsins með málfrelsi og tillögurétt, ásamt þeim starfsmönnum stofnunarinnar sem hann telur ástæðu til eða ráðið óskar eftir.  Ráðið getur fjallað um einstök mál sem stofnunin óskar eftir umfjöllun um. 

3. gr. 

Skipulag og fundir

Formaður hefur með höndum yfirstjórn á starfsemi ráðsins, boðar til funda og undirbýr dagskrá. Ráðið setur sér að öðru leiti nánari reglur um starfsemina.

4. gr.

Gildistaka

Reglugerð þessi sem sett er samkvæmt 7. mgr. 2. gr. fjarskiptalaga, nr. 81 26. mars 2003, sbr. lög nr. 78 24. maí 2005, öðlast þegar gildi. 

Samgönguráðuneytinu, xx. xxx 2005.

